ХВҚ Қаржылық тұрақтылығының индикаторлары көрсеткіштері бойынша деректерді жинақтаудағы әдіснамалық ерекшеліктер мен тарихи деректер қатарындағы түзетулер 

Халықаралық валюта қоры (ХВҚ) есептіліктің жаңа нысандарына көшкендіктен, Қазақстан есептіліктің жаңартылған форматын енгізу үрдісінде, бұл екінші деңгейдегі банктер бойынша жиынтық баланс пен кірістері мен шығыстары туралы жиынтық есеп деректерін көрсетуде белгілі бір өзгерістерге алып келеді.
1) [bookmark: _GoBack]ХВҚ-ның жаңартылған есеп беру форматына сәйкес (2019 жылғы Нұсқаулық[footnoteRef:1]), кірістер мен шығыстар туралы есептер күнтізбелік жылдың басынан бастап есепті кезеңнің соңына дейін жиынтық негізде ұсынылуы қажет. Бұған дейін ҚРҰБ жеке есепті кезеңде (тоқсан сайын) қалыптастырылған кірістер мен шығыстар туралы деректерді ұсынған болатын. ХВҚ-ның барлық елдер үшін бірыңғай тәсілді қолдануы туралы талабына сәйкес кірістер мен шығыстар туралы деректер жиынтық негізде жинақталды, нәтижесінде қаржылық тұрақтылықтың кейбір индикаторлары (ҚТИ) қайта есептелді. [1:  https://data.imf.org/?sk=51b096fa-2cd2-40c2-8d09-0699cc1764da] 

2) Жаңартылған әдіснамаға сәйкес Депозиттік мекемелер секторы үшін индикаторлар тізімі келесі көрсеткіштермен толықтырылды: нормативтік негізгі капиталдың (CET1) тәуекел дәрежесі бойынша сараланған активтерге (RWA) қатынасы; бірінші деңгейдегі нормативтік капиталдың (tier 1 capital) жиынтық активтерге қатынасы; экономикалық сала түрлері бойынша несиелердің шоғырлануы; резервтердің (провизиялардың) жұмыс істемейтін несиелерге (NPL 90+) қатынасы; өтімділікті өтеу коэффициенті (LCR); нетто тұрақты қорландыру таза коэффициенті (NSFR); жеке секторды несиелендірудің өсу қарқыны. Жаңа индикаторларды камтитын деректер қатары 2022 жылдан басталады.
3) Қаржы активтеріне қарсы құрылған резервтер (провизиялар) туралы деректер екі санатқа бөлінген: банк активтеріне жатқызылған жұмыс істемейтін қарыздарға қарсы құрылған резервтер (Specific provisions) және банк міндеттемелеріне жатқызылған жалпы және басқа провизиялар (General and other provisions).
Айта кету керек, ҚРҰБ жинақтайтын реттеуші деректерде резервтердің (провизиялардың) бұл жіктемесі жоқ. Резервтер (провизиялар) халықаралық қаржылық есептілік стандарттарына (ХҚЕС 9) және ҚР Бухгалтерлік есеп пен қаржылық есептілік туралы заңнамасының талаптарына сәйкес құрылады. 700-N(D) әкімшілік деректер нысанына сәйкес, несие портфелі бойынша құрылған жиынтық резервтер (провизиялар) бүкіл несие портфелі бойынша ықтимал шығындарды жабуға бағытталған соманы көрсете отырып, алу белгісімен банк балансының активтер жағында ескеріледі және активтердің шамасын азайтады.
Осылайша, жоғарыда аталған деректер қатарын жинау және оларды ХВҚ-ның есеп беру формасына сәйкестендіру үшін келесі әдіс қолданылды:
· Активтер жағында: 
[bookmark: _Ref172559452]Жұмыс істемейтін қарыздарға қарсы құрылған резервтер (Specific provisions) = Негізгі борыш және (немесе) сыйақы бойынша 90 (тоқсан) күнтізбелік күннен астам мерзімі өткен берешегі бар қарыздарға қарсы құрлыған резервтер (провизиялар)[footnoteRef:2]  [2:  Ақпарат ҚРҰБ сайтында банк секторының қаржы көрсеткіштері бөлімінің "Несие портфелінің құрылымы мен сапасы туралы мәліметтерде" жарияланады] 

· Міндеттемелер жағында:
Жалпы және басқа провизиялар (General and other provisions)= Бүкіл несие портфелі бойынша ХҚЕС-қа сәйкес құрылған провизиялар2 – Негізгі борыш және (немесе) сыйақы бойынша 90 (тоқсан) күнтізбелік күннен астам мерзімі өткен берешегі бар қарыздарға қарсы құрлыған резервтер (провизиялар)
Деректер қатарын қалыптастыру үшін жоғарыда аталған тәсілді қолдану нәтижесінде банктердің жиынтық активтері мен міндеттемелерінің сомасы ҚРҰБ сайтында жарияланған сомадан көлемі Жалпы және басқа провизияларға (General and other provisions) тең мөлшерде жоғары болады, өйткені FSI әдіснамасына сәйкес резервтердің (провизиялардың) бұл бөлігі банктер балансының пассивті жағында оң белгімен көрсетіледі.
ХВҚ талаптарына сәйкестігін қамтамасыз ету үшін тарихи деректерде де қажетті түзетулер енгізілді.
4) Несие портфелін экономика секторлары бойынша бөлуде "Экономика секторының коды" көрсеткіші негізінде 700-N(D) деректері пайдаланылды. Несие портфелінің деректерін жинақтау үшін (банкаралық қарыздарды қоспағанда) мынадай шоттарда ескерілетін сомалар алынды: 1401, 1403, 1405, 1407, 1409, 1411, 1417, 1420, 1421, 1422, 1423, 1424, 1425, 1426, 1427, 1429, 1461, 1462.
1426, 1427 шоттарында ислам банктерінің сауда қызметін қаржыландыру операциялары бойынша клиенттерге қойылатын талаптарының сомалары және аталған операциялар бойынша мерзімі өткен берешек сомалары есепке алынатынын атап өтеміз. Бұл ретте көрсетілген баланстық шоттар негізгі борыш сомасымен қатар үстеме соманы да қамтиды.
Ислам банктерінің сауда қызметін қаржыландыру операциялары бойынша үстемеақы сомаларын есепке алу "Банк қызметінің жекелеген көрсеткіштері туралы есеп" (индекс – ADD) әкімшілік деректер нысанының 8714 шоты бойынша жүргізіледі. Алайда, үстеме сомасын тек жиынтық деңгейде шегеру мүмкін, себебі ADD есептілігінде экономика секторлары немесе басқа да егжей-тегжейлі көрсеткіштер (валюта, резиденттік және т.б.) бойынша бөлу мүмкіндігі жоқ.
Жоғарыда айтылғандарды ескере отырып, жиынтық несие портфелі бойынша ақпаратты ретті көрсету үшін үстемақының жалпы сомасы несие портфелінің үлкен бөлігін алатын деректер қатарының бірінен ғана шегерілді (атап айтқанда, 18 (i.ii.v). Экономиканың басқа секторлары).
5) Сонымен қатар, жоғарыда айтылғандарды ескере отырып, 53. Шетел валютасындағы қарыздар көрсеткіші 1426, 1427 шоттарында ескерілетін сауда қызметін қаржыландыру операциялары бойынша ислам банктерінің талаптарының сомаларын қоспағанда, шетел валютасындағы несие портфелінің (банкаралық қарыздарды ескере отырып) сомаларын көрсететінін атап өтеміз.
6) "Ірі қарыздардың капиталға қатынасы" индикаторын есептеу әдістемесі өзгерді, соның есебінен 2022 жылдан бастап коэффициент динамикасында елеулі өзгеріс байқалады. Атап айтқанда, индикаторды есептеуде бөлшектің алымы ретінде әрқайсысының мөлшері банктің меншікті капиталының 10%-нан асатын банктің бір қарыз алушыға қатысты банк тәуекелдерінің жиынтық сомасы қолданылды.
7) Еесептеулерде ХВҚ талаптарына сәйкес аннуализация мен орташаландырудың мынадай әдістері қолданылады:
Кірістер/шығыстар баптары үшін (деректер күнтізбелік жылдың басынан бастап ағымдағы есепті кезеңге дейін жинақталған негізде ұсынылған) аннуализация әдісі:
1 тоқсан үшін (жылдық мәнде) = 1 тоқсандағы деректер *4
2 тоқсан үшін (жылдық мәнде) = 2 тоқсандағы деректер *2
3 тоқсан үшін (жылдық мәнде) = 3 тоқсандағы деректер / 3*4
4 тоқсан үшін (жылдық мәнде) = 4 тоқсандағы деректер

Баланс баптары үшін (деректер ағымдағы есепті кезеңнің соңына ұсынылған) орташалау әдісі:
1-тоқсанның соңында (орташа жылдық мәні) = (1-тоқсанның соңындағы деректер + өткен жылдың 4-тоқсанының соңындағы деректер) / 2 
2-тоқсанның соңында (орташа жылдық мәні) = (2-тоқсанның соңындағы деректер + 1-тоқсанның соңындағы деректер + өткен жылдың 4-тоқсанының соңындағы деректер) / 3
3 тоқсанның соңында (орташа жылдық мәні) = (3 тоқсанның соңындағы деректер + 2 тоқсанның соңындағы деректер + 1 тоқсанның соңындағы деректер + өткен жылдың 4 тоқсанының соңындағы деректер) / 4
4-тоқсанның соңында (орташа жылдық мәні) = (4-тоқсанның соңындағы деректер + 3-тоқсанның соңындағы деректер + 2-тоқсанның соңындағы деректер + 1-тоқсанның соңындағы деректер + өткен жылдың 4-тоқсанының соңындағы деректер) / 5
